
Utviklingsavdelinga 

 

SAKSFRAMLEGG 

 - 
 

Sakshandsamar: JMM Arkivsaknr: 2014/113 
    Arkiv: L12 

                              
 

Utvalsaksnr Utval Møtedato 

19/14 Formannskapet 04.02.2014 
 
 
 
PRIORITERING AV PLANSAKER 2014     
 
 
Tilråding frå rådmannen: 
 
Formannskapet vedtek slik prioritering av planarbeid for 2014. Sakene skal prioriterast 
slik ei naturleg framdrift tilseier innanfor dei gitte prioritetsnivå. 
 
Prioritet 1: 
 
Kommuneplaner, delplaner og temaplaner 
 
Kommuneplan for Herøy – arealdelen 
Kommunedelplan for avløp  
Kommunedelplan helse og omsorg 
Kommunedelplan trafikktrygging, revisjon 
Kommunedelplan bustadsosial handlingsplan, revisjon.  
Ruspolitisk handlingsplan, revisjon  
Strategisk næringsplan, revisjon 
Kommunedelplan for idrett, fysisk aktivitet og friluftsliv - NY 
Hovudplan vassforsyning –NY 
  
 
Område og detaljreguleringsplanar 
 
Indre Bergsøy 
Moltustranda byggefelt 
Kvalsund hamn 
FV654 Flusundkrysset– Kryss mot Vikane, fortau, veg og kryss  

Regulering av gang og sykkelvegar og trafikksikringstiltak  
Ny basestasjon Brannvernet  
FV18 Leine – Remøyholmen , reguleringsendring  
Omregulering av skuleområdet på Frøystad  
Reguleringsendring Trolldalen - NY 
 
Prioritet 2 : 
 
Runde, tilrettelegging av bustadtomter 
Huldalskrysset – Igesund FV20 
Mjølstadneset (reguleringsendring)  
Gangsti rundt Myklebustvatnet 
 

 
 
 
 

 

 

 
 
 
 
 
 
 
 
Særutskrift: 
Utviklingsavdelinga, her 

Vedlegg: 
DETALJ OG OMRÅDEPLANER (kommunale og private) ajourført 09.01.2014 
 
 
Saksopplysningar: 
 
Den årlege planprioriteringa skal vere i tråd med den kommunale planstrategien som 
sist vart vedtatt i kommunestyret den 13.12.2012 sak 201/12 
 
Kommunal planstrategi er eit nytt verktøy primært for den politiske styringa i kommunen. 
Kravet om eit slikt dokument kom saman med ikrafttredelsen av ny Plan og bygningslov 
(pbl. § 10-1) og skal vere eit rettleiande dokument for kommunen. 
 
Planstrategien legg opp til følgjande planarbeid i 2014 som skal styrast frå 
Utviklingsavdelinga: 
 

 Kommunedelplan for idrett, fysisk aktivitet og friluftsliv 

 Hovudplan vassforsyning 
 
 
Ved utgangen av 2013 viste tertsialrapporteringa 26 planoppgåver (i tillegg kjem 
plansaker som er under klagehandsaming med fylkesmannen, 4 stk). 
 
I 2013 vart desse planoppgåvene registrert avslutta: 
 
Kommuneplan, samfunnsdelen 
Detaljreguleringsplan for Indre Leine 
Detaljreguleringsplan for Nærøya, fortau, veg og kryss 
Detaljreguleringsplan for Innfartsveg Fosnavåg 
Detaljreguleringsplan for Fosnavåg hamn 
Detaljreguleringsplan for Vågsholmen  
Detaljreguleringsplan for Kvalsund 
Detaljreguleringsplan for Sjøsida eigedom 
Detaljreguleringsplan for gnr 37 bnr 380 m-fl (avslutta klagesak) 
Detaljreguleringsplan for Hjelmeset 4 (avslutta klagesak) 
Detaljreguleringsplan for Myklebuståsen II (avslutta klagesak) 
Detaljreguleringsplan Frøystad 2 (avslutta klagesak) 
 

 

 



Følgjande planoppgåver ligg hos Fylkesmannen som klagesak og er ikkje registrert 
som avslutta: 
 
Detaljreguleringsplan Nærøya, fortau veg og kryss 
Detaljreguleringsplan Innfartsveg Fosnavåg 
Detaljreguleringsplan for Fosnavåg hamn 
Detaljreguleringsplan Hjelmeset 3 
 
Vurdering : 
 
Utviklingsavdelinga har pr.dato noko redusert kapasitet på planavdelinga, men er 
godt budd for eit nytt aktivt år. I 2013 har ein utført eit godt stykke arbeid med omsyn 
til å redusere antall planoppgåver og produktiviteten har vore god.  
 
Kommunen har framleis mange planar under arbeid og det er viktig med ei 
prioritering av kva for planar som skal ha mest fokus fram til neste prioriteringsrunde 
i 2015.  I tillegg til dei opplista oppgåvene vil Byutviklingsprosjektet for Fosnavåg by 
og miljømudring Fosnavåg hamn ha særskild merksemd i 2014. 
 
I samband med at kommuneplanen er under rullering rår rådmannen formannskapet 
fortsatt til å ha ei streng haldning med å igangsetje nye planarbeid som ikkje er i tråd 
med gjeldande overordna plan. 
 
Prioritering av kommunale planoppgåver er delt i to kategorier. 
 
Prioritet 1- 
omfatter kommunale planoppgåver som det skal arbeidast aktivt med i 2014 og fram 
til neste planprioritering i 2015. 
 
Prioritet 2- omfattar kommunale planoppgåver som skal vurderast å flytte til prioritet 
1 i samband med neste planprioritering i 2015. 
 
Kommunale planer: 
 
Nye registrerte kommunale planoppgåver: 
 

 Kommunedelplan for idrett, fysisk aktivitet og friluftsliv 

 Hovudplan vassforsyning 

 Reguleringsendring Trolldalen 
 
Kommentar Kommunedelplan for idrett, fysisk aktivitet og friluftsliv: 
 
Rullering av eksisterande plan 
 
Kommentar Hovudplan vassforsyning: 
 
Første initiativet til å sjå samla på vassforsyninga i Herøy skjedde etter 
Utviklingsavdelinga sine notat i samband med førebuande arbeid for ein generalplan 
for Herøy for perioden 1983-1993.  Arbeidet med generalplanen vart ikkje ført til 
vegs ende, men det vart utarbeidd sektorprogram for ein del ulike område, her under 
for vassforsyninga. 

 



Side 5 av 6  

 

«Vassforsyningskartet» såg på dette tidspunkt ut som følgjer (vasskjelde eller 
nedslagsfelt i parantes): 

 

 Leikanger vassverk (Trangedalen) 

 Stemmedalen vassverk (Stemmedalsvatnet) 

 Moltustranda vassverk (Mørkevatnet) 

 Svartevatn vassverk (Svartevatnet) 

 Sævik vassverk (Sævikvatnet) 

 Bergsøy vassverk (Mørkevatnet/Vikevatnet/Igesundvatnet) 

 Nerlandsøy vassverk (Børdalen) 

 Kvalsvikøy vassverk (Fossedalen) 

 Runde vassverk (oppkome med mindre magasin) 
 

Når det gjaldt organiseringa av vassforsyninga vart det den gong konkludert med at 
organisasjonsforma til vassverka hadde vore tilfredsstillande fram til i dag, men at 
nye utfordringar ville krevje eit samarbeid og ei koordinering som vassverka i si 
noverande form ikkje var bygt for å takle.  Følgjande alternative framtidsvyer vart 
skissert: 

 

 Forpliktande samarbeid mellom vassverk utan organisatoriske 
endringar. 

 Samanslåing til eitt felles (privat) vassverk. 

 Kommunal overtaking av heile eller deler av vassforsyninga. 
 
Kommentar reguleringendring av Trolldalen: 
 
I den gjeldande planen for bustadfeltet i Trolldalen var det regulert inn eit større 
butikktomt. Ein vurderer det som lite aktuelt å legge til rette for ein butikk i dette 
området og behovet er større for konsentrerte bustadar.  
 
Private planar: 
 
Oversikt over private planoppgåver går fram av vedlegg - DETALJ OG 
OMRÅDEPLANER (kommunale og private) ajourført 9.01.2014 

Konklusjon: 
 
Utviklingsavdelinga arbeidar systematisk og målretta for å halde ein god og effektiv 
framdrift av plansakene. Rådmannen rår formannskapet til å vedta planprioriteringa I 
tråd med tilrådinga. 
 
Konsekvensar for folkehelse: 
 
Konsekvensar for beredskap: 
 
Konsekvensar for drift: 
 
Fosnavåg, 27.01.2014 
 
 
Erlend Krumsvik Jarl Martin Møller 
Rådmann Avd.leiar 
 
Sakshandsamar: Jarl Martin Møller 
 
 
 
 



DETALJ OG OMRÅDEPLANER (kommunale og private) 
 
GENERELL OVERSIKT 
(Siste politiske prioritering den 9/4-2013 sak 66/13) 
 
Liste Ajourført- 09.01.2014 
 
KOMMUNALE PLANER: 
 

A- avslutta plan , N- ny plan, K – kunngjort, KL- klagesak 
 

Kommuneplaner, delplaner og temaplaner 
 

Lnr. Planide
nt 

Saksnr Plannamn Ansv. Pol.pri. Status 

1.  201245 11/469, 
12/4 

Kommunedelplan avløp 2006-10 OM 1  

2.  201250 10/368,
10/630, 
12/7 

Kommuneplan Herøy – Arealdel OM 1  

3.  201250 10/368,
10/630, 
12/7 

Kommuneplan Herøy – 
Samfunnsdel 

OM 1 A 

4.  201269 11/388, 
12/5 

Kommunedelplan Helse og 
Omsorg 

OM 1  

5.  201270 12/546 Kommunedelplan Trafikktrygging AZT 1  

6.  201302  Kommunedelplan bustadsosial 
handlingsplan  

OM 1  

7.  201303  Rusmiddelpolitisk handlingsplan. OM 1  

8.    Strategisk næringsplan. OM 1  

 
Område og detaljreguleringsplaner 
 

Lnr. Planide
nt 

Saksnr Plannamn Ansv. Pol.pri. Status 

9.  201247 07/820 Reguleringsplan Indre Bergsøy BSS 1  

10.  201248  Reguleringsplan Moltustranda, nytt 
bustadfelt 

AZT 1  

11.  201261  Reguleringsendring Mjølstadneset - 2  

12.  201265 10/164 Reguleringsplan for Kvalsund 
hamn 

HR 1  

13.  201267  FV654 Flusundkrysset- kryss mot 
Vikane 

HR 1  

14.  201271  Runde, tilrettelegging av tomter BSS 2  

15.  201272 11/852 Reguleringsplan gangsti rundt 
Myklebustvatnet 

 2  

16.  201305 13/566 Reguleringsendring Frøystad 
skule, gnr. 20, bnr. 27 m fl 

BSS 2  

17.  201306  Ny basestasjon brannvernet HR 2  

PLANARK/201245.doc
PLANARK/201250.doc
file://filtenar.HEROY.NO/felles/UTVIKLINGSAVDELINGA/ADMINISTRASJON/RAPPORTERING/PLANSAKER/PLANARK/201250.doc
PLANARK/201269.doc
PLANARK/201270.doc
PLANARK/201302.doc
PLANARK/201303.doc
PLANARK/201247.doc
PLANARK/201248.doc
PLANARK/201261.doc
PLANARK/201265.doc
PLANARK/201267.doc
PLANARK/201271.doc
PLANARK/201272.doc
PLANARK/201305.doc
PLANARK/201306.doc


18.  201307  FV18 Leine –Remøyholm, 
reguleringsendring 

HR 2  

19.  201310  Reguleringsplan nye gang- og 
sykkelvegar 

AZT 1  

20.  201266 11/717 Nærøya, fortau, veg og kryss AZT 1 KL 

21.  201263  Reguleringsplan for Fosnavåg 
hamn (indre del) 

BSS 1 KL 

22.  201246  Ny innfartsveg Fosnavåg HR 1 KL 

 
PRIVATE PLANER: 
A- avslutta plan , N- ny plan, K – kunngjort, KL- klagesak 
 

Lnr. Planide
nt 

Saksnr Plannamn Ansv. Status 

23.  201275 10/422 Reguleringsplan 24/2, 
Røykeritomta 

HR  

24.  201278 09/611, 
12/12 

Reguleringsplan Verket OM  

25.  201284  Reguleringsplan Huldal AZT  

26.  201276  Reguleringsplan Kvalsund BSS A 

27.  201286  FV 654 Indre Herøy kyrkje- 
Stoksund 

HR  

28.  201285  IMO senteret AZT  

29.  201289  Regulerings- 
endring for Sjøsida Eigedom 

BSS A 

30.  201301  Lanternen Marina AZT  

31.  201304  Detaljreguleringsplan 
Eggesbøjorda området FKO 

AZT  

32.  201283 09/424 Reguleringsplan utvida bustadfelt 
Frøystad 

AZT KL 

33.  201252 10/80 Reguleringsplan Hjelmeset III BSS KL 

34.  201401 13/1379 Reguleringsendring Tovågen BSS N 

 
 

PLANARK/201307.doc
PLANARK/201310.doc
PLANARK/201266.doc
PLANARK/201263.doc
PLANARK/201246.doc
PLANARK/201275.doc
PLANARK/201278.doc
PLANARK/201284.doc
PLANARK/201276.doc
PLANARK/201286.doc
PLANARK/201285.doc
PLANARK/201289.doc
PLANARK/201301.doc
PLANARK/201304.doc
PLANARK/201283.doc
PLANARK/201252.doc
PLANARK/201401.doc

Sakshandsamar: BSS Arkivsaknr: 2012/1361 
    Arkiv: L12 

                              
 

Utvalsaksnr Utval Møtedato 

20/14 Formannskapet 04.02.2014 

   
 
 
 
OMRÅDEREGULERINGSPLAN FOR INDRE BERGSØY. UTLEGGING TIL 
OFFENTLEG ETTERSYN     
 
 
Tilråding frå rådmannen: 
Formannskapet vedtek, i medhald av plan- og bygningslova § 12-10, at justert 
reguleringsplanforslag for indre Bergsøy, sist datert 15.1.2014,  vert lagt ut til 
offentleg ettersyn. 
 
 
 
 

 

 

 
 
 
 
 
 
 
 
Særutskrift: 
Uttaleinstansane i plansaker 
Grunneigarar, gjenbuarar og naboar til planområdet 

Vedlegg: 

1. Områdereguleringsplan for indre Bergsøy, sist datert 15.1.2014. 
2. Reguleringsføresegner, sist datert 15.1.2014. 
3. Planomtale med vedlegg, sist datert 15.1.2014. 

- A. Innspel ved oppstart av planarbeidet i 2008. 
- B. Merknader og uttalar ved offentleg ettersyn i 2009. 
- C. ROS-analyse. 
- D. Temakart automatisk freda kulturminne. 
- E. Temakart vegar. 
-  

 
Bakgrunn for saka: 
I kommunedelplan for Bergsøy, godkjend i 2004, er det sett av store område til 
bustadføremål frå Bergslia/Bergshaugen til Flusund/Reite. I planen er det også lagt 
til rette for etablering av sambindingsveg mellom dei to bygdelaga.   
 
Planprosess: 
Fast utval for plansaker vedtok hausten 2007 at det skulle setjast i gong 
reguleringsplanarbeid for eit større område på indre Bergsøy. Planarbeidet vart 
kunngjort igongsett. I samband med kunngjeringa vart det registrert innspel frå fleire 
offentlege instansar og frå private. 
 
På grunn av redusert kapasitet på planavdelinga, engasjerte kommunen 
konsulentfirmaet AG Plan og Arkitektur AS til å utarbeide reguleringsplan for 
området. Til grunn for planarbeidet låg kommuneplanen sin arealdel frå 2004. 
 
Herøy kommune inviterte til ope møte om reguleringsplanen juni 2008. Konsulent 
Kåre Gjengedal presenterte to forslag til utnytting av området, alternativ 1 og 
alternativ 2. Alternativ 1 la til grunn vegløysinga som er vist i kommuneplanen sin 
arealdel, med sambindingsveg mellom Bergslia/Bergshaugen og Flusund/Reite. I 
alternativ 2 var sambindingsvegen teken ut. Alternativet la til rette for 
samanhengande gang- og sykkelveg, med moglegheit for gjennomkøyring for 
utrykkingskøyretøy og eventuell ringbuss.  
 
Møtedeltakarane vart invitert til å kome med innspel til alternativa. Kommunen fekk 
inn 20 innspel. Kommunen fekk mellom anna innspel om at krysset frå fylkesveg 654 
til Flusund bør utbetrast. 
 
Fast utval for plansaker gjekk i møte 9.9.2008 inn for at alternativ 1 skulle leggjast til 
grunn for det vidare planarbeidet. Utvalet gjekk også inn for at planområdet skulle 
utvidast, slik at ein fekk med krysset frå fylkesveg 654 til Flusund. Uttaleinstansane 
og berørte grunneigarar fekk brev om utviding av planområdet, med frist for å kome 
med innspel. Det kom inn to innspel. 
 
Fast utval for plansaker vedtok i møte 16.6.2009 at framlegg til flatereguleringsplan 
for indre Bergsøy skulle leggjast ut til offentleg ettersyn. Planen låg ute til offentleg 
ettersyn i tidsrommet 1. juli til 3. september 2009. 
 
Innan fristen kom det inn 3 uttalar frå offentlege instansar og 28 merknader frå 
grunneigarar/private. I samband med offentleg ettersyn, kravde Møre og Romsdal 
fylke ved kulturavdelinga, at det måtte gjennomførast arkeologisk registrering. 

Arkeologisk registrering vart gjennomført vår/sommar 2010. Det vart ikkje gjort 
registreringar på gnr. 27, bnr. 6 på Flusund, då grunneigar sette seg i mot. Arealet er 
teke ut av reguleringsplanforslaget som no ligg føre. 
 
Kommunen mottok fråsegn etter arkeologisk registrering i mai 2012. Møre og 
Romsdal fylkeskommune reiste motsegn til reguleringsplanforslaget med bakgrunn i 
19 nyregistrerte funn av automatisk freda kulturminne. Kulturavdelinga opprettheld 
motsegna inntil funna er tilstrekkeleg sikra gjennom regulering til omsynsoner eller 
det ligg føre dispensasjon frå kulturminnelova. Formannskapet vart orientert om 
resultatet etter arkeologisk registrering i møte 18.9.2012.  
 
Kommunen har hatt møte med kulturavdelinga og det er gjennomført synfaring i 
planområdet. Utviklingsavdelinga har, etter ein omfattande dialog med kultur-
avdelinga, fått klarlagt kva område dei vil tilrå dispensasjon frå kulturminnelova og 
kva område som bør takast vare på. 
 
 
Med bakgrunn i dialogen med kulturavdelinga, har kommunen no omarbeidd 
planforslaget som låg ute til offentleg ettersyn i 2009. Det er gjort ein god del 
endringar i planforslaget, for å tilpasse seg dei store funnområda. Største endringa 
er at sambindingsvegen mellom Bergslia/Bergshaugen og Flusund/Reite er teke ut 
av planforslaget. Samt at det er lagt inn fleire store omsynsoner – verneområde 
(automatisk freda kulturminne). Desse endringane har redusert areala avsett til 
bustadføremål i reguleringsplanforslaget som låg ute til offentleg ettersyn i 2009. 
Planforslaget er utarbeidd i samsvar med plan- og bygningslova av 1.7.2009, med 
tilhøyrande retningslinjer. 
 
Planforslaget: 
Nedanfor blir det gitt ein kort presentasjon av dei mest sentrale formåla i 
planforslaget. For meir detaljert informasjon om planen, vert det vist til planomtalen. 
Sakshandsamar vil gå grundig gjennom planforslaget i formannskap og 
kommunestyre. 
 
Bustad 
Planforslaget legg til rette for 31 område for frittliggjande småhus (FS-område) og 14 
område for konsentrerte småhus (KS-område). Til saman er det lagt ut 255 daa til 
bustadføremål i planen. Det er krav om utarbeiding av detaljplan for dei fleste KS-
områda innanfor planområdet. 
 
Leik 
Det er i planen lagt til rette for 9 leikeplassar av ulik storleik. Grusbana på Heid 
inngår i planforslaget. 
 
Veg 
Delar av fylkesveg 654 (ved Flusundkrysset) inngår i planforslaget. Flusundvegen 
inngår også i planen. Det er lagt til rette for sambindingsveg på Flusund/Reite. Det er 
vist fleire busslommer i tilknyting til eksisterande vegar og planlagt sambindingsveg 
på Flusund/Reite. 
 
Det er vist ei rekkje interne vegar (samlevegar, bustadvegar og nokre felles og 
private vegar). I tillegg kjem gang- og sykkelvegar, fortau og gangstiar. Standarden 
på dei ulike vegane er tilpassa talet bustader og i samsvar med Statens vegvesen si 
handbok 017. 

Parkering 
Det er lag til rette for to parkeringsplassar i reguleringsforslaget. Øvre 
parkeringsplass (like ved grusbana på Heid) vil tene både friluftsområdet og den 
gamle grusbana på Heid.  
Det er også lagt til rette for ein mindre parkeringsplass ved sambindingsvegen 
Flusund/Reite og Flusundvegen. Det er elles føresett at kvar bustadeining har 
nødvendig parkering på eiga tomt. 
 
Friluftsområde og område med vern av kulturminne og kulturmiljø 
I planen er det tre store friluftsområde. I tillegg er det fleire mindre friluftsområde. I 
tilknyting til fleire av friluftsområda, er det lagt til rette for leikeplassar. 
 
Det er sett av store område til vern av kulturminne og kulturmiljø i planen. Dette i 
samsvar med krav frå kulturavdelinga på fylket (funn av automatisk freda 
kulturminne). 
 
Reitevatnet er i planforslaget lagt ut til friluftsområde vassdrag. 
 
Omsynsoner 
Transformatorkiosken på Elsebø med tilhøyrande høgspentlinjer er lagt ut som 
faresone – høgspenningsanlegg. 
 
Det er lagt inn krav om rekkjefølgje for opparbeiding av leikeplassar. 
 
Som nemnt ovanfor, vart det i samband med arkeologisk registrering i 2010, gjort 
funn av ei rekkje automatisk freda kulturminne innanfor planområdet. Ein del av 
funna, som ein skal ta vare på, er vist som omsynsone (funnområde + sikringssone) 
– bevaring av kulturminne og kulturmiljø, i planen. Det er ikkje tillate å setje i gong 
tiltak som kan skade, øydeleggje, grave ut, flytte, endre, dekkje til, skjule eller på 
annan måte utilbørleg skjemme det automatisk freda kulturminnet eller framkalle fare 
for at det kan skje. Eventuelle tiltak skal godkjennast av kulturmynde. 
 
Følgjande bygningar/bygningsmiljø skal etter planforslaget takast vare på: Tunet på 
Elsebø (gnr. 30, bnr. 2), kårstova på Reite (gnr. 28, bnr.1), gamleskulen på Berge 
(gnr. 29, bnr. 28) og bustadhuset på gnr. 27, bnr. 35. Dette etter tilråding frå 
kulturavdelinga. Bygningane som skal takast vare på er markert på plankartet med 
juridisk linje – bygg, kulturminne som skal takast vare på. 
 
Vurdering 
Justert planforslag (jf. skildringa ovanfor), er vesentleg endra i høve til planforslaget 
som låg ute til offentleg ettersyn i 2009. Prosessen har teke lang tid. Arkeologisk 
registrering vart gjennomført i 2010. Rapport og fråsegn etter registreringa låg først 
føre i mai 2012. I tidsrommet frå mai 2012 til i dag, har kommunen brukt mykje tid på 
avklaringar med kulturavdelinga på fylket. Planen som låg ute til offentleg ettersyn i 
2009, var utarbeidd i samsvar med plan- og bygningslova (PBL) frå 1985. Planen 
som no ligg føre, er utarbeidd i samsvar med PBL frå 2009. Oppdatering/ justering 
av plankart, føresegner og planomtale i samsvar med lova frå 2009 har også vore 
tidkrevjande og heilt nødvendig. 
 
Store delar av området er lagt ut til bustadføremål i kommuneplanen sin arealdel frå 
2004. Som følgje av planen sitt innhald kjem ikkje planarbeidet inn under reglane i 
forskrift om konsekvensutgreiingar. 

Det er i planomtalen gjort  ei grundig vurdering av konsekvensane av planforslaget. 
Risiko og sårbarheit er også vurdert. Det er ikkje avdekt uheldige tilhøve i dette 
arbeidet. Rådmannen viser til kapittel 6.4 og 7 i planomtalen. 
 
Rådmannen meiner plankartet med tilhøyrande dokument som no ligg føre er godt 
gjennomarbeidd og langt på veg i samsvar med kommunen sine framtidige ønskje 
for utnytting av areala på indre Bergsøy. 
 
Konklusjon: 
Rådmannen rår til i medhald av plan- og bygningslova, § 12-10, at forslag til 
områdereguleringsplan for indre Bergsøy med tilhøyrande reguleringsføresegner, 
vert lagt ut til offentleg ettersyn. 
 
 
 
Fosnavåg, 15.1.2014 
 
 
Erlend Krumsvik Jarl Martin Møller 
Rådmann Avd.leiar 
 
Sakshandsamar: Berit Sandvik Skeide 

Sakshandsamar: HR Arkivsaknr: 2012/606 
    Arkiv: L12 

                              
 

Utvalsaksnr Utval Møtedato 

21/14 Formannskapet 04.02.2014 
 
 
 
DETALJREGULERINGSPLAN FOR BUSTADOMRÅDE PÅ NÆRØY - GNR. 24 
BNR. 2 M.FL.  NY BEHANDLING MED SIKTE PÅ 2. GONGS OFFENTLEG 
ETTERSYN.     
 
 
Tilråding frå rådmannen: 
Formannskapet vedtek, i medhald av PBL § 12-10, at justert forslag til detalj-
reguleringsplan for bustadområde på Nærøy med tilhøyrande føresegner, 
begge sist revidert 14.01.2014, vert utlagt til 2. gongs offentleg ettersyn.  Saka 
vert samstundes å sende aktuelle høyringsorgan til uttale.  
 
 
Særutskrift: 
Fylkesmannen i Møre og Romsdal, Fylkeshuset, 6404 Molde 
Møre og Romsdal Fylkeskommune, Fylkeshuset, 6404 Molde 
Bergens Sjøfartsmuseum, Postboks 7800, 5020 Bergen 
Statens Vegvesen, Region Midt, Fylkeshuset, 6404 Molde 
Kystverket Midt-Norge, Postboks 1502, 6025 Ålesund 
Herøy kommune, Anleggs- og driftsavdelinga, Postboks 274, 6099 Fosnavåg 
Frank Rogne, Fosnavåg Brygge, 6090 Fosnavåg 
Kjell-Ove Rogne, Fosnavåg Brygge, 6090 Fosnavåg 
Hundane Grendalag v/Jørn Remøy, 6094 Leinøy 
Karin Nærø, 6094 Leinøy 
Roger Nærø, 6094 Leinøy 
Profit Partner AS v/Eldar Lillerovde, Postboks 15, 6099 Fosnavåg 
Ragnvald Nærø, Ullernkammen 26, 0380 Oslo 
Svein Nærø, Norddalsvegen 2, 6100 Volda 
Rambøll, Storgata 25, 6002 Ålesund 

Vedlegg: 

1 Detaljreguleringsplan for bustadområde på Nærøy, gnr. 24 bnr. 2 m.fl., 
sist revidert 14.01.2014. 

2 Føresegner detaljreguleringsplan bustadområde Nærøy, sist revidert 
14.01.2014. 

3 Reg.plan bustadområde Nærøy – planomtale, sist revidert 01.11.2013. 
4 Kopi av referat frå møte mellom Fylkesmannen, Fylkeskommunen, 

Statens Vegvesen, tiltakshavar/konsulent og Herøy kommune den 
01.09.2011. 

5 Uttalar/merknader frå høyringsorgan/privatpersonar i tilknyting til 
offentleg ettersyn for reg.plan gnr. 24 bnr. 2 m.fl. 

6 Uttalar/merknader frå høyringsorgan/privatpersonar i tilknyting til 
offentleg ettersyn for reg.plan gnr. 24 bnr. 83. 

7 Uttalar/merknader i tilknyting til avgrensa høyring for utviding av 
planområdet til også å omfatte gnr. 24 bnr. 62 og 71. 

8 Uttalar frå Fylkesmannen og Fylkeskommunen vedk. avklaring av 
motsegner. 

  
  
Uttalane/merknadane under vedlegg 5 omfattar følgjande: 

 Kopi av brev/uttale frå Fylkesmannen i Møre og Romsdal, datert 14.02.2011.  

 Kopi av brev/uttale frå Møre og Romsdal Fylkeskommune, datert 26.01.2011. 

 Kopi av e-post/uttale frå Bergens Sjøfartsmuseum, datert 21.12.2010. 

 Kopi av brev/uttale frå Statens vegvesen, datert 04.02.2011. 

 Kopi av e-post/uttale frå Kystverket, datert 24.01.2011. 

 Kopi av vedtak i M/H-sak 3/11. 

 Kopi av brev/merknad frå Frank og Kjell-Ove Rogne, datert 01.02.2011. 

 Kopi av brev/merknad frå Hundane Grendalag v/Jørn Remøy, datert 
01.02.2011. 

 Kopi av brev/merknad frå Karin Nærø, datert 02.02.2011. 

 Kopi av brev/merknad frå Roger Nærø, datert 03.02.2011. 
 
Uttalane/merknadane under vedlegg 6 omfattar følgjande: 

 Kopi av brev/uttale frå Fylkesmannen i Møre og Romsdal, datert 29.04.2011.  

 Kopi av brev/uttale frå Møre og Romsdal Fylkeskommune, datert 03.05.2011. 

 Kopi av brev/uttale frå Statens vegvesen, datert 05.05.2011. 

 Kopi av notat/uttale frå Anleggs- og driftsavdelinga, datert 12.07.2011. 
 

Uttalane/merknadane under vedlegg 7 omfattar følgjande: 

 Kopi av brev/uttale frå Fylkesmannen i Møre og Romsdal, datert 28.03.2012.  

 Kopi av brev/uttale frå Møre og Romsdal Fylkeskommune, datert 27.03.2012. 

 Kopi av brev/uttale frå Statens vegvesen, datert 28.03.2012. 

 Kopi av brev/merknad frå Eldar Lillerovde, datert 21.03.2012. 
 
Uttalane/merknadane under vedlegg 8 omfattar følgjande: 

 Kopi av brev/uttalar frå Fylkesmannen i Møre og Romsdal, datert 20.03.2013 
og 07.06.2013.  

 Kopi av brev og e-postar/uttalar frå Møre og Romsdal Fylkeskommune, datert 
15.11.2012, 15.03.2013 og 01.07.2013. 

Saksopplysningar: 
 
BAKGRUNN FOR SAKA 
 
Arbeidet med reguleringsplan for bustadområdet på Nærøya starta opprinneleg i 
2008 og eit planforslag vart oversendt kommunen i mai 2009.  Av kapasitetsmessige 
årsaker vart det ikkje høve til å behandle planforslaget innan 01.07.2009 (tidspunkt 
for overgang til ny plandel i PBL).  Dette innebar at planarbeidet reint formelt måtte 
starte på nytt. 
 
Ny varsel om planoppstart vart annonsert i desember 2009 og med frist for innspel til 
29.01.2010.  Det kom inn ei rekkje uttalar/merknadar både frå offentlege 
høyringsinstansar og frå privatpersonar.  Rambøll, som konsulent for planarbeidet, 
oversende 22.04.2010 forslag til reguleringsplan med føresegner, planomtale og ei 
vurdering av dei innkomne merknadane. 
 
Det viste seg imidlertid å vere behov for ei viss bearbeiding av det innkomne 
planforslaget, noko som pågjekk utover året i samarbeid mellom kommunen, 
konsulent og tiltakshavarar.  Eit justert planforslag vart behandla av formannskapet i 
møte den 23.11.2010 (F-sak 344/10) der det vart gjort følgjande vedtak: 
 
Formannskapet vedtek, i medhald av PBL § 12-10, at forslag til 
detaljreguleringsplan med tilhøyrande føresegner for bustadområde på Nærøy, 
sist revidert 27.09.2010, vert utlagt til offentleg ettersyn i 6 veker.  Saka vert 
samstundes å sende aktuelle høyringsorgan til uttale. 
 
Reguleringsplanforslaget vart etter dette utlagt til offentleg ettersyn i perioden 
15.12.2010 til 02.02.2011 og med uttale-/merknadsfrist til 04.02.2011.  Det kom inn 
uttalar frå følgjande offentlege høyringsinstansar: 
 

 Fylkesmannen i Møre og Romsdal 

 Møre og Romsdal Fylkeskommune 

 Bergens Sjøfartsmuseum 

 Statens Vegvesen 

 Kystverket Midt-Norge 

 Herøy kommune/Maritimt utval 
 
Bergens Sjøfartsmuseum, Kystverket og Maritimt utval hadde ikkje vesentlege 
merknader til planforslaget.  Fylkesmannen, Fylkeskommunen og Statens 
Vegvesen reiste imidlertid motsegn til planen, Fylkesmannen med bakgrunn i 
strandsoneproblematikk og trafikktryggjing m.v., Fylkeskommunen med bakgrunn i 
funn av automatisk freda kulturminne og Statens Vegvesen med bakgrunn i 
mangelfulle trafikkløysingar i retning av og inn mot FV 18.  Uttalane er nærare 
kommentert/vurdert i planomtalen og ein vil for øvrig kome attende til vurderingar 
omkring motsegnene seinare i utgreiinga.  Frå privatpersonar/grunneigarar/naboar 
kom det inn merknader frå følgjande: 
 

 Frank og Kjell-Ove Rogne 

 Hundane Grendalag v/Jørn Remøy 

 Karin Nærø 

 Roger Nærø 

Samtlege private merknader er også nærare kommentert/vurdert i planomtalen og 
forsøkt teke omsyn til så langt som mogleg i det justerte planforslaget som no ligg 
føre.  Både dei offentlege uttalane og dei private merknadane følgjer elles saka 
under vedlegg 5. 
 
 
PLANPROSESSEN ETTER OFFENTLEG ETTERSYN OG VURDERINGAR FRAM 
MOT JUSTERT PLANLØYSING  
 
Møte på Molde den 01.09.2011 
 
Med basis i ovannemnde vedtak har det så vore arbeidd vidare med plansaka.  Den 
01.09.2011 vart det halde møte der representantar for Fylkesmannen, 
Fylkekommunen og Statens Vegvesen deltok saman med tiltakshavar/konsulent og 
representantar for Herøy kommune.  Målet for møtet var å drøfte moglege 
løysingar/tilpassingar med sikte på å kome vidare med planarbeidet.  Kopi av 
møtereferatet følgjer vedlagt (vedlegg 4) og der hovudkonklusjonane for øvrig kan 
oppsummerast som følgjer: 
 

 I botn for planarbeidet må det leggast ei meir omfattande planutgreiing med ei 
grundigare vurdering av konsekvensane ved tiltaket. 

 Det må gjennomførast ei grundigare ROS-analyse. 

 Samordning/samkøyring av reguleringsplanen for gnr. 24 bnr. 2 m.fl. og 
planen for gnr. 24 bnr. 83 (jfr. avsnitt nedanfor). 

 Det må på plass ei forpliktande binding mellom planen og tilfredsstillande 
tiltak for betring av krysset mot FV 18 og sikrare samband for 
gåande/syklande frå krysset mot bustadfeltet. 

 Omsynet til strandsonevernet må ivaretakast i planen, her under ei 
tydeleggjering av skiljet mellom privat og ålment/offentleg tilgjengeleg 
område. 

 
 
Reg.plan gnr. 24 bnr. 83 
 
Litt i etterkant av formell oppstart av planen for gnr. 24 bnr. 2 m.fl. vart det også 
starta opp planarbeid for eit mindre avgrensa område (gnr. 24 bnr. 83) tett inntil 
ovannemnde plan.  I samband med offentleg ettersyn for denne planen i mars/april 
2011 kom det inn uttalar/merknader frå følgjande offentlege høyringsinstansar: 
 

 Fylkesmannen i Møre og Romsdal 

 Møre og Romsdal Fylkeskommune 

 Statens Vegvesen 

 Anleggs- og driftsavdelinga 
 
Også desse uttalane er nærare kommentert/vurdert i planomtalen og kopi av 
uttalane følgjer saka under vedlegg 6.   
 
Eit vesentleg poeng som kom fram i uttalane og i møte med høyringsorgan (jfr. 
møtet på Molde 01.09.2011) var eit ønskje/krav om at planen burde samordnast 
med reguleringsplanen for gnr. 24 bnr. 2 m.fl.  I det justerte planforslaget inngår 
begge dei nemnde områda. 

Inkludering av gnr. 24 bnr. 62 og 71 i planområdet 
 
Seinare har det også vore ytterlegare ei områdeutviding i den sørlege delen av 
planområdet.  Dette hadde sin bakgrunn i at funn av automatisk freda kulturminne 
gjorde det naudsynt å endre vesentleg på vegtilkomsten til deler av planområdet.  
Gnr. 24 bnr. 62 og 71 vart etter dette teke inn i planområdet og ein større del av 
tilkomsten til den søraustlege delen av området er no basert på veg nr. 5.  Utvidinga 
av planområdet har for øvrig vore gjort med basis i ei avgrensa høyring i mars 2012.  
I samband med den avgrensa høyringa kom det inn uttalar/merknader frå følgjande 
offentlege høyringsinstansar og privatpersonar: 
 

 Fylkesmannen i Møre og Romsdal 

 Møre og Romsdal Fylkeskommune 

 Statens Vegvesen 

 Eldar Lillerovde 
   
I planomtalen er også sistnemnde uttalar nærare kommentert og vurdert og kopi av 
uttalar/merknad følgjer saka som vedlegg 7. 
 
 
Vidare avklaringar vedk. motsegnene 
 
Dei største utfordringane i planarbeidet har vore å finne løysingar i høve til 
motsegnene og som samstundes ivaretok omsynet til eit funksjonelt 
utbyggingsområde.  Når det gjeld motsegna frå Statens Vegvesen om manglande 
trafikkale løysingar mellom planområdet og FV 18 er dette løyst gjennom ein eigen 
reguleringsplan (Nærøykrysset FV 18) som kommunestyret vedtok i 2013.  Denne 
planen omfattar mellom anna fortau frå planområdet til krysset mot FV 18 og sjølve 
krysset er vist som rundkøyring.  I føresegnene for reg.plan bustadområde Nærøy er 
det dessutan teke inn rekkefølgjebestemmelsar som sikrar at samanhengande fortau 
fram til FV 18 er på plass før byggeområda i planen vert ferdigstilt.   
 
Når det gjeld motsegnene frå Fylkesmannen og Fylkeskommunen har det vore 
utarbeidd ei rekkje alternative skisser til løysing samt gjennomført drøftingar i fleire 
møte.  Med bakgrunn i arkeologiske undersøkjingar, gjennomført av 
Fylkeskommunen, er det registrert i alt 5 automatisk freda kulturminneområde 
(Askeladden idnr. 141384, 141386, 143294, 141385 og 143787) i tillegg til restar av 
ei gravrøys m/bautastein.  Gravrøysa/bautasteinen er sikra som verneområde 
innanfor det som i justert plan er avsett til grøntstruktur.  Vidare er dei 2 funnområda 
(idnr. 141384 og 141386) som har vore opplyst å vere dei mest verdfulle, bandlagt 
gjennom omsynssoner.  Området vidare ned mot sjøen er dessutan sikra som 
verneområde. 
 
Dei 3 resterande funnområda ligg innanfor areal som i justert plan er forutsett utbygt.  
I planen er desse markert som føresegnområde samstundes som det i regulerings-
føresegnene §§ 8 og 9 er knytt vilkår som sikrar at utbygging ikkje skal skje før det 
er gjennomført tilstrekkelege arkeologiske undersøkjingar.  Frå kommunen si side 
har ein gjennom møte og skriftlege tilbakemeldingar fått forståing for at dei nemnde 
områda på eit slikt grunnlag vil kunne frigjevast til utbyggingsformål. 

I høve til det opprinnelege grunnlaget for motsegnene frå Fylkesmannen er det også 
gjort betydelege endringar i den justerte planen som no vert lagt fram.  Heile 
strandlina i bukta som vender mot nordaust midt i planområdet, er fri for tiltak, 
nausttomta på neset nord for bukta er borte og grøntstrukturområdet på neset er 
vesentleg utvida.  Det er vidare gjort tilpassingar når det gjeld tilkomsten til og forbi 
blokkbebyggelsen og den trafikkale sida er sikra gjennom reguleringsplanen for 
Nærøykrysset FV 18 og rekkefølgjebestemmelsane for bygging av fortau frå 
bustadområdet og fram til FV 18. 
 
Frå kommunen si side er ein innforstått med at Fylkesmannen ved brev av 
07.06.2013 har signalisert at han framleis meinar at det som er vist som 
byggeområde BF2 og BF3, bør gå ut av planen.  Etter kommunen sitt syn er 
byggeområda trekt såpass tilbake at ein står attende med eit relativt romsleg 
grøntstrukturområde på neset.   
 
Ei anna side av saka er for øvrig at ein no kanskje er i ferd med å nærme seg ei 
grense for utbyggingsøkonomien i prosjektet.  Sistnemnde er rett nok ikkje direkte 
relevant i høve til ei planmessig vurdering, men det er likevel ikkje eit uvesentleg 
moment sett i forhold til kommunen sitt ansvar for å tilrettelegge for ei positiv bustad- 
og samfunnsutvikling. 
 
Dei mange og alternative skissene, som vist til ovanfor, og som har vore utarbeidd 
som grunnlag for drøftingane i denne siste delen av planprosessen, ligg ikkje ved 
saka.  Dette med tilvising til at desse arbeidsskissene neppe hadde ført til noko 
ytterlegare klargjering i høve til det justerte planforslaget som no vert lagt fram.  Ein 
del skriftlege innspel, slik dette går fram av vedlegg 8, ligg imidlertid ved. 
 
 
JUSTERT PLANFORSLAG 
 
Det justerte planforslaget er, med tilvising til gjennomgangen ovanfor, vesentleg 
endra i høve til det planforslaget som låg ute til offentleg ettersyn omkring årsskiftet 
2010/2011.  Dei vesentlegaste endringane er oppsummert i oppsettet nedanfor: 
 

 Planområdet er utvida til også å omfatte gnr. 24 bnr. 62, 71 og 83. 

 Veg 1 er korta ned med om lag 130 m, veg 3 med om lag 10 m og 
opprinneleg veg 2 er kutta ut. 

 Det er etablert 3 nye vegar, ny veg 2 til bustadblokkområdet, veg 4 som 
tilkomst til bustader sørvest i planområdet og veg 5 som tilkomst til bustader i 
den sørlege delen av planområdet. 

 Planen viser no fortau langs tidlegare hovudveg mot FV 18 i heile 
planområdet si lengde. 

 Eit større område i den søraustlege delen av planområdet (sør for bukta som 
vender mot nordaust) er avsett til bevaringsområde i samsvar med 
Fylkeskommunen sine fastsette avgrensingar. 

 Det er sikra eit romsleg grøntstrukturområde på neset nord for bukta som 
også inkluderar eit verneområde kring gravrøysa/bautasteinen. 

 Småbåthamna i den same bukta (opprinneleg småbåthamn 2) er teken ut av 
planen og det er gjort tilpassingar i høve til opprinneleg småbåthamn 1 slik at 
det no i praksis er tilgang til strandsona i heile planområdet. 

 2-mannsbustad på gnr. 24 bnr. 7 er endra til einebustadtomt i tråd med ønskje 
frå grunneigar. 

 Ut over dette er det gjort justeringar/tilpassingar i høve til plassering av 
leikeområde, tomteavgrensingar m.v. som ein naudsynt følgje av endringar 
som samla sett er gjennomført innanfor planområdet.   

 
 
AVSLUTTANDE KONKLUSJON/OPPSUMMERING 
 
Det justerte planforslager har, som tidlegare nemnt, vore gjennom ein lang og 
omfattande prosess.  Naudsynte avklaringar i høve til motsegnene frå 
Fylkesmannen og Fylkeskommunen har vore spesielt utfordrande.  Etter rådmannen 
si vurdering gir planforslaget eit tilfredsstillande «svar» på desse utfordringane.  
Rådmannen vil såleis i medhald av PBL § 12-10 tilrå at justert forslag til 
detaljreguleringsplan for Nærøy, gnr. 24 bnr. 2 m.fl., med tilhøyrande 
reguleringsføresegner vert lagt ut til nytt offentleg ettersyn.  
 
Når det elles gjeld vurdering av ulike konsekvensar knytt til planforslaget så er dette 
oppsummert nærare nedanfor. 
 
 
Konsekvensar for barn og unge: 
 
Planen inneheld 3 mindre leikeplassar fordelt i området og det er i tillegg sett av 
betydelege område til grøntstruktur.  Det vil vere tilgang til strandsona i heile 
planområdet.   
 
Planen inneheld vidare fortau i retning FV 18 som saman med tilsvarande løysingar i 
godkjend reguleringsplan for «Nærøykrysset FV 18» gir ein sikker tilkomst via 
eksisterande gang- og sykkelveg langs FV 18 og fram til næraste barneskule 
(Einedalen).  Omsyna til barn og unge skulle med dette vere godt ivaretekne.  
Planforslaget er dessutan gjennomgått i møte med barnerepresentanten. 
 
 
Konsekvensar for naturmangfaldet: 
 
Innanfor planområdet er det avsett betydeleg areal til grøntstruktur, delvis i 
kombinasjon med bevaring av automatisk freda kulturminne og delvis som ledd i 
ivaretaking av naturelement og strandsone.   
 
Ein er ut over dette elles ikkje kjend med at det innan planområdet er registrert 
spesielle naturtyper eller artar som vert skadelidande av tiltaket og det vert heller 
ikkje vurdert til å innebere annan risiko for alvorleg eller irreversibel skade eller 
utsette økosystemet for urimeleg samla belastning, jfr. naturmangfaldslova §§ 8-10. 
 
 
Konsekvensar for arkeologi: 
 
Det viktigaste området for automatisk freda kulturminne er sikra i tråd med 
avgrensing fastsett av Fylkeskommunen og samstundes er også strandsona i front 
av dette området bandlagt.  I tillegg inngår gravrøys/bautastein som verneområde 
innanfor areal avsett til grøntstruktur.  For øvrige automatisk freda kulturminne er det 
gjennom rekkefølgjebestemmelsar i reguleringsføresegnene sikra ei forsvarleg 
undersøkjing av områda.  Ein meinar med dette at det i planen er teke 
tilfredsstillande omsyn til arkeologi. 

Konsekvensar for samfunnstryggleik og beredskap: 
 
Terrenget der deler av ny bebyggelse er tenkt plassert, ligg relativt lavt med tanke på 
framtidig havnivåstigning.  Utbygging på desse områda vil verte sikra gjennom 
minimumskrav for høgde grunnplan stilt i byggeløyve.  Kainivået der 
blokkbebyggelsen er lokalisert, skal ligge på kote 2,6 m.  Grunnplanet er imidlertid 
her tenkt til parkering og husværa kjem såleis ein etasje høgare.  Det er forøvrig 
gjennomført ROS-analyse og det er heller ikkje her avdekt spesielle beredskaps- 
eller tryggleiksmessige utfordringar for planområdet. 
 
  
Konsekvensar for folkehelsa: 
 
Planen vert ikkje vurdert til å ha særskilde konsekvensar for folkehelsa og i alle høve 
ingen negative konsekvensar. 
 
 
Konsekvensar for drift: 
 
Planen vert ikkje vurdert til å ha særskilde driftskonsekvensar. 
 
 
 
 
Fosnavåg, 14.01.2014 
 
 
 
Erlend Krumsvik Jarl Martin Møller 
Rådmann Avd.leiar 
 
Sakshandsamar: Hallvard Rusten 

Sakshandsamar: LSH Arkivsaknr: 2013/966 
    Arkiv: L81 

                              
 

Utvalsaksnr Utval Møtedato 

22/14 Formannskapet 04.02.2014 

   
 
 
 
UTLEGGING AV UTKAST TIL UTBYGGINGSAVTALE MED BT UTBYGGING AS 
TIL OFFENTLIG ETTERSYN     
 
 
Tilråding frå rådmannen: 
 

1. Med heimel i §17-4 i Plan- og bygningslova vert utkast til utbyggingsavtale 
vedkomande Tovågen bustadfelt lagt ut til offentleg ettersyn. 
 

2. Høyringsfristen vert sett til 30 dagar. 
 
 
 

 

 

 
 
 
Særutskrift: 
 
BT Utbygging as, c/o Bjarne Tarberg, 6076 MOLTUSTRANDA 
Anlegg- og driftsavdelinga, her 
Utviklingsavdelinga, her 

Vedlegg: 
Utkast til utbyggingsavtale inkl. vedlegg 
 
Bakgrunn: 
I samsvar med gjeldande retningsliner for utbyggingsavtalar har det vore gjennomført 
forhandlingar med utbyggar BT Utbygging as og utarbeidd utkast til utbyggingsavtale. Denne 
saka gjeld utlegging av utkast til utbyggingsavtale til offentleg ettersyn. 
 
Saksopplysningar: 
Reguleringsplan 1515201255 Tovågen bustadfelt vart godkjent av kommunestyret i K-sak 
157/12.  
 
Kunngjering om oppstart av forhandlingar om utbyggingsavtale vart gjort september 2013. 
Forhandlingar er no gjennomførte og utkast til utbyggingsavtale følgjer vedlagt.  
Etter §17-4 i Plan- og bygningslova skal utkast til utbyggingsavtale leggast ut til offentlig 
ettersyn med 30 dagars frist for merknadar.  
 
Utkastet til utbyggingsavtale omfattar ma. offentlig infrastruktur som vegar, 
avlaupsleidningar, pumpestasjon og utsleppsleidning i sjø som utbyggar skal opparbeide og 
som kommunen skal overta for framtidig drift og vedlikehald. Eigedomsretten til vegareala 
skal overdragast vederlagsfritt til kommunen. 
 
Etter at utkastet til utbyggingsavtale har vore til offentleg ettersyn og justert i forhold til evnt. 
merknadar vil avtale bli lagt fram for ny handsaming og endeleg vedtak. 
 
Vurdering og konklusjon: 
Med bakgrunn i ovanståande saksutgreiing og vedlagt utkast til utbyggingsavtale inkludert 
vedlegg vil Rådmannen tilrå at utkast til utbyggingsavtale vert lagt ut til offentlig ettersyn i 
samsvar med gjeldande regelverk. 
 
Konsekvensar for folkehelse: 
Rådmannen ser positivt på utbygginga i eit folkehelseperspektiv. Utbygginga gir 
bustadtomter i eit attraktivt område i Myrvåg og legg soleis til rette for nyetablering. Det er 
regulert inn friområde med tilkomst frå bustadfeltet langs strandlinje, samt to areal til 
leikeplass der den eine har universelt utforma tilkomst. 
 
Konsekvensar for beredskap: 
Infrastruktur er dimensjonert for beredskap. 
 
Konsekvensar for drift: 
Veg: Utbygginga gir om lag 0,4km kommunal veg og det gir om lag 35.400 kroner i auka 
årlege driftsutgifter (tal frå 2012). 
Avlaup: Utbygginga gir nye avlaupsleidningar og pumpestasjon som vil føre til auka 
driftsutgifter for avlaup. Det ligg pr. i dag ikkje føre gode tal for å talfeste dette. Dei auka 
driftsutgiftene vert dekt inn av innkravd avlaupsgebyr frå abonnentane og vil 
soleis ikkje påverke kommunen sitt driftsbudsjett. 
 
 
 
Fosnavåg, 22.01.2014 
 
 
Erlend Krumsvik Jon Rune Våge 
Rådmann Avd.leiar 
 
Sakshandsamar: Lene Søvik Huldal 

Utkast til  
UTBYGGINGSAVTALE 

 
mellom 

 
Bt Utbygging AS org. nr. 912 171 329 

 
og 

 
Herøy kommune org.nr. 964 978 840 

 
vedkomande 

 
utbygging av bustadområde Tovågen  

1 Generelt 
 
1.1 Partane i saka 

Mellom Bt Utbygging AS, heretter kalla utbyggjar, og Herøy Kommune, heretter kalla 
kommunen, er det inngått avtale om utbygging av det regulerte området ”Tovågen 
bustadfelt” med Planidentifikasjon 201255.  
 

1.2 Formål 

Formålet med denne avtalen er å regulere rettar og plikter mellom partane, sikre 
Offentlege- og felles interesser, samt gjennomføringa av prosjektet. 
 
Overordna denne avtalen gjeld reguleringsplanane for ”Tovågen bustadfelt”med tilhøyrande 
reguleringsføresegner. Reguleringsføresegnene kjem i tillegg til plan- og bygningslova og 
gjeldande bygningsvedtekter i Herøy kommune. 
 

1.3 Geografisk avgrensing/vedlegg 

Som vedlegg til denne avtalen følgjer: 
 

1. Reguleringsplan for ”Tovågen bustadfelt” (2180-B100, stadfest 27.09.2012) 
2. Reguleringsføresegner tilhøyrande reguleringsplanane i pkt. 1 
3. Vegplan som viser vegareal som inngår i avtalen (C-plan; 2180-C101) 
4. Standardteikningar: normalprofil vegar, normalprofil grøfter, vegoppbygging, 

prinsipp for kumløysingar (2180-F101 - F103, lengdeprofil og snitt 2180-H01-03, 
type kummar 2180-H102-107) 

5. VA-plan (2180-GH-plan; GH101, GH102) 
6. Kabelplan, gatelysplan (2180-IN-plan; IN101) 

 
Alle teikningar ovanfor er sist datert 10.01.2014 
 

7. Framdriftsplan (arbeidsplan for anlegget når tiltaket vert sett i gang) 
 

 

1.4 Avtalen sitt omfang 

Avtalen skal fastlegge: 
 Omfang av tiltak, jf pkt. 2 

 Infrastruktur/tekniske planar, jf pkt. 3 

 Rekkefølgje, jf pkt. 4 

 Kostnadsdeling mellom utbyggar og kommunen,  jf pkt. 5 

 Fornminne, jf pkt. 6 

 Grunnerverv/grunnavtala, jf pkt. 7  

 Avlaup, jf pkt. 8 

 Framdrift, jf pkt. 9 

 Overtaking og driftsfase, jf pkt. 10 

 Garanti, jf pkt. 11 

 Ymse, jf pkt. 12 

 Tvistar, jf pkt. 13 
 
 

2 Omfang av tiltak 

Tekniske anlegg som utbyggar skal opparbeide og som kommunen skal take over for 
framtidig drift og vedlikehald er: 
 

- Regulerte offentlege vegar i reguleringsplanen ”Tovågen bustadfelt” med 
Planidentifikasjon 201255 slik det går fram av vedlegg 1. 

- Hovudavløpsanlegg (utanom stikkleidningar til dei ulike eigedomane) slik det går 
fram av vedlagt VA-plan (eks vassanlegg). Sjå vedlegg 5. Her i også  

o Pumpestasjon 
o Pumpeleidning  
o Overløpsleidning frå pumpestasjon til utløp i sjø 
o Utløpsleidning for overvatn frå byggefeltet 

- Gatelys iflg. gatelysplan. Sjå vedlegg 6. 
 

 

3 Infrastruktur/tekniske planar 

Utbyggar har, som del av denne avtalen, fått utarbeidd tekniske hovudplanar for utbygging 
av kommunaltekniske anlegg (VA-anlegg), veganlegg inkl. gatelys.  
 
Utbyggjar skal syte for nødvendig supplerande detaljprosjektering. 
 
Planane skal før utbygging gåast gjennom, kontrollerast og godkjennast av kommunen v/ 
Anleggs- og driftsavdelinga. Vesentlege endringar under arbeidets gang skal også 
godkjennast av anleggs- og driftsavdelinga.  

 
I tillegg til det som går fram av leverte tekniske planar m.m. er det avtalt at: 

 Materialar og utføring skal ha basis i standard norsk utføring basert på NS3420. 

 Pumpeleidning skal vere merka med raudbrun stripe 

 Oppbygging av veg med vegbredder skal vere i samsvar med reguleringsplan og 
tilfredsstille krav gitt i vegnormalane. Alle vegar som skal overtakast for framtidig 
kommunal drift og vedlikehald skal dimensjonerast og byggast for minimum 8 tonns 
akseltrykk. 

 Minimumsstorleik på vasskum med brannventil skal vere DN1600. Kumlokk skal vere 
sentrisk plassert over brannventil. 

 Innvendig spyling og videokontroll skal gjennomførast før avlaupsanlegget vert teke i 
bruk. Video inkludert rapport skal leverast Herøy kommune.  

 Vassleidningar skal trykkprøvast og desinfiserast før dei vert tekne i bruk. 

 Innan byggeområdet skal det vere tilfredstillande branndekning 

 Alle kummar og anleggsdelar skal målast inn, for kummane skal det leverast kumkort 
i h.h.t. kommunen sin standard. 

 
 

4 Rekkefølgje og vilkår for utbygging 

- Erklæring frå Stemmedalen Vassverk, der vasslaget stadfester at det til bustadene 
kan leverast tilstrekkelege mengder vatn med tilfredstillande kvalitet og at vasslaget 
tek på seg framtidig drift og vedlikehald av hovudvassleidningane, må leggast fram 
for kommunen før opparbeidinga startar. 

- Før utbygging kan starte skal planar for vegar og kommunaltekniske anlegg med 
tilhøyrande beskrivelse etter NS3420 vere godkjent av kommunen v/ Anleggs- og 
driftsavdelinga.  

5 Kostnadsdeling utbyggar/kommunen 



 
 

Side 4 av 5 
 

Utbyggar dekkjer alle kostnader med utbygginga som kommunen skal overta som følgje av 
denne avtalen.  
 

6 Fornminne 

Funn av ev fornminne i området skal ivaretakast av utbyggar i samsvar med ev. krav frå 
Møre og Romsdal fylke. 
 

7 Grunnerverv/grunnavtalar 

Utbyggar må sjølv sørgje for og koste ev. nødvendig grunnerverv/grunnavtalar mot andre 
grunneigarar både innafor og utanfor planområdet, samt varsle om dei anleggsarbeid som vil 
bli utført, jf elles pkt. 6 siste avsnitt. 

 
Grunn til offentlege trafikkområde, her under vegar og grøfteareal, jf. reguleringsplanane, 
vert å overdrage vederlagsfritt og fritt for hefte til Herøy kommune. Utbyggar dekker 
kostnadar knytt til oppmåling og tinglysing. Alle skøyteformular skal godkjennast av 
kommunen før tinglysing for å sikre rettar slik disse går fram av avtalen. 
 

Utbyggar skal før kommunal overtaking, legge fram tinglyst heimelsdokument som 
gir kommunen: 

- Eigedomsrett til dei regulerte trafikkareala.  
- Rett til å drifte, vedlikehalde og eventuelt legge om rørleidningar, kablar og 

stolpefeste som vert lagt utanom veggrunn og som skal overtakast i samsvar med 

denne avtalen. Ein føreset ei varig klausuleringsbreidd på 1 m til kvar side av yttarste 

rør i grøftene. Denne breidda skal ikkje byggast på eller plantast til med tre høgare 
enn 2 m. Denne retten skal tinglysast på kvar enkelt eigedom som vert lagt 
hovudleidningar over. 

 

8 Avlaup 

Spillvatn skal knytast til kommunalt leidningsanlegg i tilvist kum, jf vedlegg 5.  
Kommunen har rett til å krevje inn ordinær tilknytingsavgift frå dei framtidige 
bustadane/fritidsbustadene i følgje det til ei kvar tid gjeldande gebyrregulativ.  
 

9 Framdrift 

Det er ikkje avtalt bindande framdrift då marknadsutvikling og marknadsattraktivitet vil vere 
avgjerande for utbyggingstakta. Når utbygginga startar skal framdrifta i arbeidet i hovudsak 

følgje vedlagt framdriftsplan. Utbygginga skal vere i samsvar med fastsette 
rekkjefølgjeføresetnader i reguleringsplanane.  
 
 

10 Overtaking og driftsfase 

Anlegga skal utførast i samsvar med godkjende tekniske detaljplanar og skildring. Anlegga 
skal overtakast vederlagsfritt av kommunen.  
Vedlikehald og drift av dei framtidige kommunale anlegga er utbyggar sitt ansvar fram til 
kommunal overtaking. 
Det skal haldast formell overtakingsforretning med føring av protokoll. For kommunen sin del 
skal protokoll godkjennast av Formannskapet. 

11 Garanti 
 

11.1 I opparbeidingstida: 

Før arbeidet vert sett i gang skal utbyggar levere oppdatert kostnadskalkyle til kommunen og 

stille bankgaranti tilsvarande 10 % av dei totale opparbeidingskostnadane for anlegga som 

skal overtakast til kommunalt eige og vedlikehald. Garanti kan delast opp etappevis. 
Bankgarantien skal være gyldig fram til anlegget er godkjent og overteke av kommunen. 
Elles gjeld reglane i NS 8406 om sikkerheitsstilling så langt dei passar. 

 

11.2 I reklamasjonstida: 

Som føresetnad for kommunal overtaking skal kommunen for reklamasjonstida, som er tre år 
rekna frå dato for kommunal overtaking, ha motteke frå utbyggar bankgaranti for anlegg som 
vert overtekne til kommunalt eige og vedlikehald som svarer til 3 % av 
opparbeidingskostnadene. 

 
Dersom det vert utført reklamasjonsarbeid etter reklamasjonstida si utløp eller er gjort ansvar 

gjeldande mot utbyggar som kan verte kravd dekt av garantien, skal garantiane gjelde til 
reklamasjonsarbeida er utførte og godkjende. Alle garantiane vert utløyste ved mislighald av 
kontraktforpliktingane, så som manglar ved utføring og ved betalingsudugleik hos utbyggar. 
 
Elles gjeld reglane i NS 8406 om sikkerheitsstilling så langt dei passer. 
 
 

12 Ymse 

 Denne avtalen gjeld frå det tidspunkt den er endeleg godkjent ved vedtak i 
kommunestyret og fram til alle anlegg som er omfatta av avtalen er fullførte. Avtalen 
sluttar å gjelde dersom reguleringsplanen ikkje er gyldig lengre.  
 

 Kommunen ved anleggs- og driftsavdelinga skal varslast før oppstart av 
opparbeiding og ha muligheit for å delta på oppstartsmøte og byggjemøte som angår 
anlegg som kommunen skal ta over for drift og vedlikehald.  

 

 Kommunen skal ha tilgong til anleggsplassen. 
 

13 Tvistar 

Eventuelle tvistar som måtte oppstå i samband med denne avtalen, og som ikkje let seg 
løyse ved forhandlingar, skal løysast av dei ordinære domstolane. Eigedomens verneting 
vert avtalt som tvistens verneting. 

 
 
 

Dato, ..............................  Dato, ................................. 
 
 

 .......................................         ............................................  
Bt Utbygging AS  Herøy kommune 

VAULANE - VURDERING AV FARTØYLED     
 
 
Tilråding frå rådmannen: 
 
Formannskapet ber om at dei regionale instansane i si vidare planlegging legg til 
grunn at minstekravet til seglingshøgde over Vaulane vert i tråd med dei krav som 
gjeld for hovudled i Kystverket sin farledsnormal. 
 
 
 
 

 

 

 
 
 
 
 
Særutskrift: 
 
Kystverket, Postboks 1502 6025 Ålesund 
Møre og Romsdal Fylkeskommune, samferdsel  Fylkeshuset 6404 Molde 
Statens vegvesen, Fylkeshuset 6404 Molde 

Vedlegg: 
Brev frå Statens vegvesen Region midt datert 22.11.2012 
Referat frå samferdselsmøte 2/5-2013 
Kart -Herøy komm - nøre Vaulen - Skisse - synliggjøring 100m bunnbred farled  
Kart- Herøy komm - søre Vaulen - Skisse - synliggjøring 100m bunnbred farled 
Kart -Herøy komm - Vaulane og Runde - A3-oversiktskart 
 
Saksopplysningar: 
 
I samband med Samferdselsutvalet si synfaring i Herøy i 2012 vart det orientert frå 
Statens vegvesen si side at bruene til Nerlandsøya og Remøya er i så dårleg 
forfatning at ein må gjere grep innan ei periode på 4 til 6 år. Konsekvensen ved å 
ikkje gjere tiltak er m.a at aksellasten på bruene vert satt drastisk ned som igjen 
medfører svært store konsekvensar for dei berørte lokalsamfunna. Herøy kommune 
har invitert tidlegare til møte for å kome i dialog med sentrale instanser for å 
diskutere ulike løysingar for å krysse Vaulane. 
 
I brevet frå Statens vegvesen Region midt datert 22.11.2012 til Kystverket viser 
vegvesenet til at ein vil starte regulering av Nerlandsøybrua på fv. 20 og Remøybrua 
fv.18 med siktemål å skifte ut begge bruene. Tilstanden og konstruksjonen på 
bruene gjer at ei oppgradering av eksisterande bruer ikkje er ei aktuell løsning.  
Omsyn knytt til vegbredde, vertikalkurvatur og tilbodet for gang/sykkeltrafikk over 
bruene er og ønskjeleg å forbetre når nye bruer skal etablerast ifølgje vegvesenet.  
 
Dagens bruer, under midten av hovedspennet,  viser dei gamle plantegningane 
20 m over spring høgvatn på Nerlandsøybrua, og 17 m over spring høgvatn på 
Remøybrua. 
 
Etter dei siste opplysningane som kommunen har vil reguleringsarbeidet ta til i 2014. 
 
Vaulane er klassifisert som biled, jfr. Fartøysledkart utarbeidd av Kystverket. 
 
Vurdering: 
 
Kommunen har ved fleire høve både ovanfor Kystverket, Statens vegvesen og 
Fylkeskommunen gitt signal om at ein ønskjer at det vert vurdert andre 
krysningsalternativ no når bruene skal skiftast ut. Eit alternativ som har kome fram er  
tunnell under Vaulane som erstatning for dagens bruer. Frå referatet den 2/5-13 er 
det konkludert med følgjande: 
 

STV kjem tilbake med ei tilråding på kva ein skal gå vidare med omsyn til bru eller 

tunnell. Viktig å legge fokus på muligheter og kostnadar sett i lys av alternative 

løysingar (forskjellige bruhøgder, type farled osb.), Løysingane som vert arbeidd fram 

må skje i samarbeid med KY. Viktig at samfunnsmessige konsekvensar vert vurdert 

gjennom «lettare» analysearbeid med siktemål å få fram dei beste «tiltaka» for alle 

regionale aktørar og kommunen. Kommunen har fokus på å bygge lokalsamfunn 

gjennom å ta ut synergieffekter frå fleire ulike prosjekter i Fosnavåg og nærområdet til 

Fosnavåg. 

Det er ei klar målsetjing frå fleire hald at ein ønskjer å utnytte moglegheita som ligg i 
å føre enno meir gods over sjøvegen og at utbygging av gode kommunikasjonsårer 
og farleder herunder hamner står sentralt. Slik føringane og signal frå nasjonalt hald 
er kan ein anta at skipstrafikken  får ei enno sterkare betydning framover både med 

omsyn til lokal, regional, nasjonal og internasjonal transport. Gode hamner og sikre 
farleder vil vere sentrale element i ei slik satsing. 
 
Dagens hovudled går  i dag gjennom Røyrasundet og under Herøybrua som i dag 
har ei seglingshøgd på 30 m (overhead clearance, jfr. Sjøkart på karttenesta til 
Kystverket). 
 
Det har vert utarbeida eit forslag til farledsnormal av Kystverket for 7-8 år sida, men 
denne er ikkje godkjent av departementet pr.dato. Forslaget er derfor kun 
retningsgivande. Ein legg til grunn at ved langtidsplanlegging, planlegging generelt, 
bør ta utgangspunkt i høgare verdiar enn dei som er lagt til grunn til no. Kystverket 
erfarer at spesielt bruer med tillatt lavare høgde enn de gamle verdiene, fleire 16m 
bruer og 30m bruer,  burde hatt fleire høgdemeter. 
 
Å bestemme eksakte seglingshøder finst det ikkje fasitsvar på og ein må vurdere i 
kvar einskild sak der m.a faktorar som vind, straum, bølgjeforhold, møtetrafikk, andre 
behov osv spelar inn.  
 
I områder der det er større skip enn verdiane (sjå lenger nede) eller der ein ønskjer å 
leie trafikk, betre sikkerhet, korte inn distansar m.v, eller på stadar der det pga 
eksisterande eller arealplanlagte formål kan forvente skipstrafikk med eitt 
høgdebehov vil dette påverke kravet til seglingshøgde. Etter opplysningar frå 
Kystverket  er det med andre ord ikkje i vegen for at høgdekravet på ein stad i ei 
generell hovudled kan vere eksempelvis 38 eller 43 m. 
 
Dagens brukte normverdier: 
 

 62m - Innseglingsled for cruiseskip har vert på 62m lenge, men i dag krevst 
det og høgare då vi har skip på 68m skip i våre farvatn. 

 41m - Hovedled generelt (som Lepsøyrevet) 

 30m – Viktig biled  

 22m – Viktig lokalled  
 
Etter opplysninger frå Kystverket er desse normverdiane foreslått auka til 70, 50, 40 
og 25m i forslaget. 
 
 
Konklusjon: 
 
Dagens hovudled under Herøybrua tilfredstiller ikkje krav som er lagt til grunn i 
Farledsnormalen frå Kystverket.  
 
Med visning til utviklinga ein har i den maritime sektoren med stadig større fartøy må 
det leggast til grunn at ei ny kryssing over Vaulane vert planlagd for å møte dei auka 
behova ein har innafor skipsfarten m.a med omsyn til seglingshøgde og distanse.   
 
Ved å legge ei hovudled til Vaulane vil seglingsleda verte innkorta med 8nm 
(nautiske mil) og ha store og gode miljømessige gevinstar ved seg i tillegg til dei 
økonomiske fordelane for skipsflåten.  
 
Rådmannen rår Formannskapet til å signalisere at i det vidare arbeidet skal dei 
regionale instansane vurdere dei samfunnsmessige konsekvensane slik at valet av 
løysing bidreg til gevinstar utover det Vaulane er i dag for skipstrafikken. 

Rådmannen rår til at Formannskapet signaliserer at minstekravet til seglingshøgde 
over Vaulane tilfredstiller krava som gjeld for hovudled. 
 
 
Konsekvensar for folkehelse: 
 
Konsekvensar for beredskap: 
 
Konsekvensar for drift: 
 
 
 
Fosnavåg, 25.01.2014 
 
 
Erlend Krumsvik Jarl Martin Møller 
Rådmann Avd.leiar 
 
Sakshandsamar: Jarl Martin Møller 
 
 
 
 

























Referatsaker



Referatsaker



       

 
 
 

NOTAT    

Til: Rådmannen 
Frå: Utviklingsavdelinga 
 

     
 
 
Saksnr Arkivkode  Dato 
2013/508  K24          07.01.2014 

MILJØOPPRYDDING FOSNAVÅG HAMN - STATUS  
 
Status: 
Utdjuping av Fosnavåg hamn er gitt prioritet i Nasjonal transportplan sin 
handlingsdel (NTP) for 2014-2023. Det er avsett 50 millionar til prosjektet. 
  
Miljøundersøkingar gjennomført i regi av Kystverket i 2010 og 2013, viser at det er 
behov for miljøtiltak i samband med mudring av hamna. Kystverket tek berre på seg 
arbeidet med mudring av delar av hamna. Mudring for å oppnå auka seglingsdjupne 
(-7.3 m). I samband med mudringa vil store mengder forureina sediment bli fjerna frå 
hamna. 
 
Kommunen ser det som viktig at ein får rydda opp i heile hamneområdet, både i sjø 
og på land. Kommunen ønskjer å få til ei utviding av mudringsprosjektet, slik at ein 
kan få fjerna alle dei forureina sedimenta, også utanfor Kystverket sitt 
utdjupingsområde, slik at hamna blir rein. 
 
Det vart lagt fram sak for MTK i møte 23.4.2013, med tilråding om at det vart sett i 
gong arbeid med å få til eit samarbeid med Kystverket og andre aktuelle instansar, 
med tanke på miljøopprydding i Fosnavåg hamn. Saka vart lagt fram for 
formannskapet i møte 14.5.2013. Formannskapet gav klarsignal til vidare arbeid. 
 
Kommunen har hatt fleire møte med Kystverket og fylkesmannen si 
miljøvernavdeling. Kommunen har også hatt møte med Miljødirektoratet. 
 
Konsulentfirmaet Rambøll AS har på oppdrag frå Herøy kommune, gjennomført eit 
skrivebordsstudium knytt til eigedommar som grensar til Fosnavåg hamn i aust og 
sør. Dette for å identifisere moglege miljøkjelder på land som har eller har hatt 
betydning i forhold til forureining i grunnen. Forureininga på land kan gi spreiing til 
vågen. Det ligg føre eigen rapport frå kartlegginga, M-rapp-001-EDD.  
 
Rambøll AS rår til at det vert gjennomført miljøteknisk grunnundersøking (MTGU) på 
dei fleste eigedommane på austsida av hamna. Dersom det vert påvist forureina 



grunn i samband med MTGU, må det gjennomførast supplerande undersøkingar i 
samsvar med Miljødirektoratet sin rettleiar. Med bakgrunn i undersøkingane må det 
lagast ein tiltaksplan som skildrar metodar for å redusere utlekking til sjø for kvar 
enkelt eigedom. Herøy kommune har sendt ut førespurnad om tilbod på miljøteknisk 
grunnundersøking. 
 
Rambøll AS har også gjennomført supplerande undersøkingar og utgreiingar som 
grunnlag for utarbeiding av tiltaksplan for forureina sediment, som ikkje er ein del av 
Kystverket sine tiltak i hamna. Det ligg føre eigen rapport frå dette arbeidet, M-rapp-
002. Tiltaksplan for forureina sjøbotn i Fosnavåg hamn. Tiltaksplanen inneheld nyttig 
informasjon for det vidare arbeidet. 
 
Arbeid framover: 
Samarbeid med Kystverket og Fylkesmannen si miljøvernavdeling. Få på bordet 
kostnader knytt til prosjektet. Utarbeide søknad om midlar til miljømudring av hamna. 
 
 
Det vil bli gitt utfyllande informasjon i formannskapsmøte og MTK i februar. 
 
 
7.1.2014.  Berit Sandvik Skeide 

Fylkesprisen for årets bedrift 2013

Møre og Romsdal fylkeskommune oppretta i 1991 «Fylkespris for Årets bedrift». Prisen vert kvart år
delt ut til ei bedrift i Møre og Romsdal som på ein eller fleire måtar har merIca seg ut. Føremålet med
prisen er å motivere og inspirere næringslivsbedrifter i fylket til innsats for samfunnet.

I fjor kom det inn forslag på 23 kandidatar til Årets Bedrift 2012, og prisen gjekk til Kleven Maritime
AS i Ulsteinvik.

Regional og næringsavdelinga inviterer med dette kommunar, organisasjonar, institusjonar, media og
privatpersonar til å kome med forslag på bedrifter som kan vere aktuelle kandidatar til «Fylkespris for
Årets Bedrift 2013». Kandidatane kan kome frå alle bransjar innan industri, handverk og sørvis.

Forslag på kandidat må grunngjevast, og det må gis ei kortfatta skriftleg orientering om bedrifta. Meir
om reglane for tildeling av prisen finn du på www.mrfylke.no.

Forslag til «Årets bedrift 2013» skal leverast elektronisk på www.mrfylke.no. Frist for innlevering av
forslag er 03.02.2014. Prisen vil bli delt ut på fylkestinget i april.

MØTE I STYRINGSGRUPPA FOR BULYST-PROSJEKTET

Stad: Ulstein rådhus

Tid: 13.01.2014 10:00-12:30.

Desse møtte:

Jan Berset, Ulstein kommune

Mariann Flusund, Marine Harvest

Magne Gurskevik, Kleven Maritime

Finn Ove Båtevik, Møreforsking

Eivind Vartdal Ryste, Møre og Romsdal fylkeskommune

Forfall:

Arnulf Goksøyr, Herøy kommune

Olaug Andreassen, Herøy kommune

Stein Mathiesen, Marine Harvest

Dessutan møtte:

Camilla Storøy Hermansen, prosjektleiar

Olaus-Jon Kopperstad, assisterande rådmann

Godkjenning av innkalling og sakliste.

Ingen hadde merknad til innkalling og sakliste.

Protokoll frå førre møte.

Ingen hadde merknad til protokollen frå førre møte.

Handlingsplan for 2014

Handlingsplanen vart gjennomgått og drøfta punktvis.

Når det gjeld Språk/kulturforståing, vart det peika på at Norsk Industri har eit opplegg som kan

brukast.

Under punktet Offentleg tenesteyting vart det peika på at her kan vere noko å hente frå

Vestlandsforsking og Mafoss.

Kultur/fritid går ut og vert integrert i punktet Språk/kulturforståing.

Møre og Romsdal fylkeskommune vil ta eit initiativ overfor ordførarane i Herøy og Ulstein når det

gjeld ein bustadkonferanse 1. kvartal 2014.

Vedtak:

Handlingsplanen 2014 vert vedteken med slik endring:

Kultur/fritid går ut og vert integrert i punktet Språk/kulturforståing.

4. Budsjett 2014.

Det var ingen merknad til budsjettet for 2014.

MØTET SLUTT.

